
LON PIÖÖC CÏ TUTOR GƆƆC (TUTOR 
LEARNING INITIATIVE): LËK TƐ̈N 
MËDHIËËTH, DUMUUK KU MƐ̈CTHOOK 
Lëk kën a cë guiir tɛ̈n mëdhiëëth, dumuuk ku kɔɔc muk mïth nhïïm alɔŋ Lon Piööc cï Tutor Gɔɔc 
(Tutor Learning Initiative), ku yeen ee lon cï guiir bï mïthpiööc kony piɔ̈c den yic tɛ̈ bɛɛk ruöön 2021. 

Piööc ë ruöön 2020 ee looi riɛl de thok ku ye piööc cë bɛ̈ɛ̈ypiööc ebën ku wuöt nuaan dhɔ̈l juääc.  

Mïthpiööc juääc baai Victoria aa cë abak tɛ̈ dït alɔŋ Tɛ̈ɛ̈m 2 ku 3 ye ruöön kën yic looi ke piööc baai 
ku bɛ̈ɛ̈ypiööc baai Victoria ku wuöt ken aa cë ke puöth dɛɛt apɛy bïk piööc cɔl la tueŋ kaam kën yic.  

Në Tɛ̈ɛ̈m 4 yic, bɛ̈ɛ̈ypiööc baai Victoria aa cë ke puöth tääu kuɔɔny ë mïthpiööc yic bïk rëër ke puɔl 
nhïïm, ku yekä mïthpiööc kony aya bïk bɛn dhuk piööc yic tɛ̈mënthɛɛr dhie ye ye looi panpiööc. 
Dupiööc aya aa cë buöc kek thëmthëm ë mïthpiööc rin bïk piɔ̈c den deet thok, ku konykä 
mïthpiööc cë nhïïm döŋ ciëën ku detkä mïthpiööc ŋuɔt ke wïc kuɔɔny juɛk keek bïk piöc, ku lon kën 
a cïk looi piɔ̈ɔ̈c den yic ɣönpiööc në cɛɛth ku thëmthëm.  

A ŋicku lɔnadä ka piööc wäär ye mïthpiööc piɔ̈ɔ̈c baai a këc thöŋ tɛ̈n raan ebën. Mïthpiööc kɔ̈k aa 
cë ŋiɛc piöc, ku mïthpiööc kɔ̈k aa këc ke puöth tääu baai piööc baai yic. Tɛ̈n mïthpiööc kuaan 
juääc, tɛ̈ looi ɣok piööc cït piööc pɛɛth daan thɛɛr dhie yeku looi tɛ̈ bɛɛk ruöön 2021 ka bë ke kony 
bïk piɔ̈c den cuɔt tueŋ tɛ̈ cït tɛ̈ wïc yeen. Tɛ̈n mïthpiööc kuaan kɔ̈k, piɔ̈c den a bë dhiɛl wïc kuɔɔny 
juɛk keek rin bïk piɔ̈c den cuɔt tueŋ tɛ̈k bɛɛk ruöön 2021.  

Tɛ̈ cït tɛ̈ dhiɛlkä ŋiëc yeen, rin bïk kën ruɛ̈ɛ̈th, Akuma ë Victoria a cë maliöön $250 bɛ̈ɛ̈y bei bë ke 
gäm kɔɔc Lon Piööc cï Tutor Gɔɔc (Tutor Learning Initiative) rin bë bɛ̈ɛ̈ypiööc baai Victoria kony bïk 
luui kek dupiööc 4,100 bë mïthpiööc ya kony piöc tɛ̈ bɛɛk ruöön 2021 tɛ̈ ye kek mïthpiööc path bë 
ke juak kuɔɔny rin bïk piöc.  Bɛ̈ɛ̈ypiööc aa bë lon kën tïŋ tɛ̈ bïk luöi yeen tɛ̈n mïthpiööc ku keek a 
bïk them apɛy bë kuɔɔny kën dhiɛl ɣet tɛ̈n mïthpiööc dhël ce kä keen kɔ̈k loikä panpiööc rac yiic.  

Na juak dupiööc yiic bïk mïthpiööc cë nhïïm döŋ ciëën kony bïk la tueŋ piɔ̈c den yic, ka dupiööc 
thɛɛr mïthpiööc piɔ̈ɔ̈c aa bë jal la tueŋ ke luɔn den rin bïk mïthpiööc kony bïk ŋiɛc piöc ku rëërkä ke 
puɔl gup, keya ka mïthpiööc ebën aa bë ŋiɛc muk nhïïm piɔ̈ɔ̈c den yic tɛ̈ bɛɛk ruöön 2021. 

Wël kɔ̈k path ba ke ŋic alɔŋ Lon Piööc cï Tutor Gɔɔc (Tutor Learning Initiative), ku dhël bï lon kën 
looi tɛ̈n mïthpiööc wïc kuɔɔny juɛk keek panpiööc daan kën yic, aa bë lueel ka mïthpiööc këc piɔ̈ɔ̈c 
den gua gɔɔc tɛ̈ bɛɛk ruöön 2021.  

Në Tɛ̈ɛ̈m 4 yic, bɛ̈ɛ̈ypiööc aa bë luui ke mïthpiööc bïk tɛ̈ cïk yɔ̈k piööc wäär yeke piɔ̈ɔ̈c bɛ̈ɛ̈y yiic 
lueel ku luelkä tɛ̈ cïk yɔ̈k dhukdhuk cï kek dhuk panpiööc.  

Na leŋ kë dir yïïn alɔŋ piööc ë manh du yic kaam ye ye piɔ̈ɔ̈c baai wälä kaam wäär cï yen dhuk 
panpiööc, manha ka yï tuum yï thok kek panpiööc ba wɛ̈t kën lɛ̈k ɣook.  


